Ամփոփաթերթ

	ՀՀ Նախագահի աշխատակազմ


	«Հայաստանի Հանրապետության կառավարության և Կանաչ կլիմայի հիմնադրամի միջև Կանաչ կլիմայի հիմնադրամի արտոնությունների և անձեռնմխելիությունների մասին» համաձայնագրի կնքման առաջարկությանը համաձայնություն տալու մասին» ՀՀ  կառավարության որոշման նախագծի վերաբերյալ սկզբունքային դիտողություններ և առաջարկություններ չկան:
	Ընդունվել է ի գիտություն:

	ՀՀ արդարադատության նախարարություն

	«Հայաստանի Հանրապետության կառավարության և Կանաչ կլիմայի հիմնադրամի միջև Կանաչ կլիմայի հիմնադրամի արտոնությունների և անձեռնմխելիությունների մասին համաձայնագրի» կնքման առաջարկությանը համաձայնություն տալու մասին Հայաստանի Հանրապետության  կառավարության որոշման նախագիծը համապատասխանում է ՀՀ օրենսդրությանը:
	Ընդունվել է ի գիտություն:

	ՀՀ ֆինանսների նախարարություն
	«ՀՀ միջազգային պայմանագրերի մասին» ՀՀ օրենքի (այսուհետ` Օրենք) 31-րդ հոդվածով կարգավորվում են մինչև վավերացումը կամ հաստատումը միջազգային պայմանագրի Հայաստանի Հանրապետության կողմից կիրառելու արգելքի հետ կապված հարաբերությունները:
Օրենքի 19-րդ հոդվածի 2-րդ մասի համաձայն` եթե միջազգային պայմանագրով նախատեսվում է, որ դա ուժի (գործողության) մեջ է մտնում ստորագրման պահից, կամ մինչև ուժի մեջ մտնելը պայմանագիրը ամբողջությամբ կամ որոշակի մասով կարող է ժամանակավորապես կիրառվել, ապա հայկական կողմից այդ պայմանագիրը ստորագրելու իրավասություն կամ հատուկ լիազորություն ունեցող անձը պայմանագիրը ստորագրելիս պետք է վերապահում կատարի` նշելով, որ այդ պայմանագիրը Հայաստանի Հանրապետության համար ուժի մեջ է մտնելու (կիրառվելու է) ներպետական ընթացակարգերով այն վավերացվելուց կամ հաստատվելուց հետո։
Հաշվի առնելով վերոգրյալը` առաջարկում ենք Նախագծի 14-րդ հոդվածից հանել ժամանակավոր կիրառման վերաբերյալ դրույթը կամ կատարել վերոնշյալ վերապահումը:
Միաժամանակ առաջարկում ենք Նախագծի 11-րդ հոդվածի 2-րդ կետում «չեն գանձվում» բառերից հետո ավելացնել «,բացառությամբ հիմնադրամի կողմից Հայաստանի Հանրապետությունում բնակվող ՀՀ քաղաքացիներին վճարվող աշխատավարձերից  ու վարձատրությունից:» բառերը:
	Կատարվել են համապատասխան փոփոխություններ:

	ՀՀ արտաքին գործերի նախարարություն
	Փաստաթղթի կնքումը համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	


